КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын 2016 вося

Ставроссияса видз-му овмӧс перепись

дасьтӧм да нуӧдӧм йылысь 
“Ставроссияса видз-му овмӧс перепись йылысь” Федеральнӧй оланпас подув вылын, “2016 вося Ставроссияса видз-му овмӧс перепись котыртӧм йылысь” Россия Федерацияса Веськӧдлан котырлӧн 2013 вося косму тӧлысь 10 лунся 316 №-а шуӧм подув вылын да Канму статистика федеральнӧй службалӧн Коми Республикаын мутас органлы (водзӧ - Комистат) Коми Республика мутасын 2016 вося Ставроссияса видз-му овмӧс перепись дасьтӧм да нуӧдӧм серти торъя уджмогъяс збыльмӧдӧмын отсӧг сетӧм могысь Коми Республикаса Веськӧдлан котыр шуис:

1. Лӧсьӧдны Коми Республика мутасын 2016 вося Ставроссияса видз-му овмӧс перепись нуӧдӧм кузя республикаса комиссия (водзӧ - Комиссия) да вынсьӧдны сылысь тэчас 1 №-а содтӧд серти.

2. Вынсьӧдны Коми Республика мутасын 2016 вося Ставроссияса видз-му овмӧс перепись нуӧдӧм кузя республикаса комиссия йылысь положение 2 №-а содтӧд серти.

3. Вӧзйыны Коми Республикаын муниципальнӧй юкӧнъяслӧн меставывса асвеськӧдлан органъяслы асланыс торъя уджмогъяс серти:

а) лӧсьӧдны 2015 вося сора тӧлысь 1 лунӧдз 2016 вося Ставроссияса видз-му овмӧс перепись дасьтӧм да нуӧдӧм кузя комиссияяс;

б) 2016 вося Ставроссияса видз-му овмӧс перепись дасьтӧм да нуӧдӧм дырйи оз ков пыртны Коми Республикаса Каналан Сӧветӧ административнӧй да мутас планируйтан да муниципальнӧй тэчас вежӧм кузя, а сідзжӧ география объектъяслысь нимъяс вежӧм кузя юалӧмъяс серти вӧзйӧмъяс;

в) сетны Комистатлы отсӧг 2016 вося Ставроссияса видз-му овмӧс перепись дасьтӧм да нуӧдӧм кузя юалӧмъяс серти;

г) отсавны Комистатлы кыскыны лӧсялана муниципальнӧй юкӧнъяс мутасын олысь Россия Федерацияса гражданаӧс чукӧртны видз-му овмӧс перепись объектъяс йылысь юӧръяс.

4. Коми Республикаса печать да юӧр сетан агентстволы отсавны Комистатлы гӧгӧрвоӧдны 2016 вося Ставроссияса видз-му овмӧс переписьлысь шӧр могъяс да могъяс, а сідзжӧ йӧзӧдны юӧртан средствоясын видз-му овмӧс перепись йылысь материалъяс.

5. Коми Республикаса йӧзӧс велӧдан министерстволы отсавны Комистатлы кыскыны велӧдчан организацияясса уджалысьясӧс да вылыс да шӧр тшупӧда велӧдчан организацияясса студентъясӧс чукӧртны видз-му овмӧс перепись объектъяс йылысь юӧръяс.

6. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти.

7. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн веськӧдлан котырса веськӧдлысьӧс вежысьлы, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь удж видз-му овмӧс производстволы канмусянь отсӧг сетӧм кузя мераяс лӧсьӧдан да збыльмӧдан юкӧнын.

8. Тайӧ шуӧмыс вынсялӧ сійӧс примитан лунсянь
Коми Республикалӧн

Веськӧдлан котырса Веськӧдлысь                                                                  В. Тукмаков

Сыктывкар

ВЫНСЬӦДӦМА
Коми Республикаса Веськӧдлан котырлӧн
2015 во ода-кора тӧлысь 20 лунся 227 №-а шуӧмӧн

(2 №-а содтӧд)

Коми Республика мутасын 2016 вося

Ставроссияса видз-му овмӧс перепись нуӧдӧм кузя

республикаса комиссия йылысь 
положение
1. Коми Республика мутасын 2016 вося Ставроссияса видз-му овмӧс перепись нуӧдӧм кузя республикаса комиссиясӧ (водзӧ - Комиссия) лӧсьӧдӧма сы могысь, медым ладмӧдны Коми Республикаса олӧмӧ пӧртысь власьт органъяс, олӧмӧ пӧртысь власьт федеральнӧй органъяслӧн мутас органъяс да Коми Республикаын меставывса асвеськӧдлан органъяс костын йитӧдъяссӧ Коми Республика мутасын 2016 вося Ставроссияса видз-му овмӧс перепись (водзӧ - 2016 вося перепись) дасьтан да нуӧдан уджын.

2. Комиссиялӧн могъясӧн лоӧ:

1) Коми Республикаса олӧмӧ пӧртысь власьт органъяслысь, олӧмӧ пӧртысь власьт федеральнӧй органъяслӧн мутас органъяслысь, Коми Республикаын меставывса асвеськӧдлан органъяслысь 2016 вося перепись дасьтӧм да нуӧдӧм кузя ӧтувъя удж могмӧдӧм;

2) 2016 вося перепись дасьтӧмлы да нуӧдӧмлы отсӧг сетӧмкӧд йитчӧм юалӧмъяс ӧдйӧ решитӧм.

3. Сы вылӧ пуктӧм могъяс олӧмӧ пӧртӧм вылӧ Комиссия:

1) видлалӧ Коми Республикаса олӧмӧ пӧртысь власьт органъяслысь, олӧмӧ пӧртысь власьт федеральнӧй органъяслӧн мутас органъяслысь да Коми Республикаын меставывса асвеськӧдлан органъяслысь 2016 вося перепись дасьтӧм да нуӧдӧм кузя ӧтувъя удж йылысь юалӧмъяс;

2) нуӧдӧ уджалан совещаниеяс Коми Республикаса олӧмӧ пӧртысь власьт органъясса, олӧмӧ пӧртысь власьт федеральнӧй органъяслӧн мутас органъясса да Коми Республикаын меставывса асвеськӧдлан органъясса ыштысь петкӧдлысьяскӧд 2016 вося перепись дасьтан да нуӧдан юалӧмъяс кузя;

3) кывзӧ юалӧмъяс Коми Республикаын муниципальнӧй юкӧнъяс мутасын 2016 вося перепись дасьтӧм, нуӧдӧм йылысь, Коми Республика мутасын 2016 вося Ставроссияса видз-му овмӧс перепись дасьтӧм да нуӧдӧм серти мероприятиеяслӧн Календарнӧй план збыльмӧдӧм йылысь, кутшӧмӧс вынсьӧдӧма Канму статистика федеральнӧй службалӧн 2013 во йирым тӧлысь 21 лунся 418 №-а тшӧктӧдӧн (водзӧ – Календарнӧй план).

4. Комиссияӧ пырӧ Комиссияса веськӧдлысь, веськӧдлысьӧс вежысь, Комиссияӧ пырысьяс, кывкутысь секретар.

Комиссияса веськӧдлысь юрнуӧдӧ комиссиялысь уджсӧ, урчитӧ юалӧмъяс видлалан пӧрадок, вынсьӧдӧ Комиссиялысь уджалан план да Комиссиялӧн локтан заседаниеса сёрнитанторсӧ, урчитӧм пӧрадок серти сетӧ Комиссиялысь тэчас вежӧм серти вӧзйӧмъяс, нуӧдӧ Комиссиялысь заседание.

Сэк, кор Комиссияса веськӧдлысьыс абу (висьӧм, отпуск, командировка), сылӧн тшӧктӧм серти Комиссияса веськӧдлысьӧс вежысь збыльмӧдӧ Комиссияса веськӧдлысьлысь могъяссӧ.

5. Комиссияӧ пырысьяс веськыда участвуйтӧны Комиссияса заседаниеясын. Комиссияӧ пырысь, сэк, кор ачыс оз вермы локны Комиссияса заседание вылӧ, вермӧ Комиссияса лӧсялана заседание нуӧдтӧдз сетны видлалан юалӧмъяс серти ассьыс видзӧдлассӧ гижӧмӧн.

6. Комиссиялысь уджсӧ котыртӧ кывкутысь секретар.

Кывкутысь секретар юӧртӧ Комиссияӧ пырысьяслы да корӧм йӧзлы Комиссияса заседание нуӧданін да кад йылысь да сылӧн сёрнитантор йылысь, могмӧдӧ участвуйтысьясӧс колана материалъясӧн Комиссияса заседание лунӧдз 3 уджалан лунысь оз сёрджык, нуӧдӧ сёрнигижӧдъяс, ӧтувтӧ да видлалӧ юӧръяс видлалан юалӧмъяс серти, дасьтӧ помшуӧмъяслысь балаяс, юӧртӧ Комиссияса помшуӧмъяссӧ став пырысьлы.

7. Комиссияса заседаниеяс вылӧ позьӧ корны Коми Республикаса олӧмӧ пӧртысь власьт ыштысь органъясса, олӧмӧ пӧртысь власьт федеральнӧй органъяслӧн мутас органъясса, Коми Республикаын меставывса асвеськӧдлан органъясса петкӧдлысьясӧс, научнӧй да ӧтйӧза организацияясса, йӧзӧс юӧртан средствояс петкӧдлысьясӧс.

Комиссияӧ пырысьяслы да корӧм участникъяслы видлалан юалӧмъяс серти позьӧ сёрнитны докладъясӧн да содтӧд докладъясӧн, участвуйтны вензьӧмъясын, пыртны вӧзйӧмъяс, сетны справкаяс.

8. Комиссияса заседание лыддьыссьӧ тыр вынаӧн сэк, кор сы вылын эмӧсь сыӧ пырысьяс лыдысь джынйысь оз этшаджык.

9. Комиссияса заседание вылын юалӧмъяс видлалӧмсӧ планируйтӧны во джынъя кадколаст вылӧ. Мунан кадколаст вылӧ Комиссияса заседаниеяслӧн планӧ пырӧ шӧр юалӧмъяслӧн лыддьӧг, кутшӧмъясӧс колӧ видлавны Комиссияса заседаниеяс вылын, быд юалӧм серти видлалан кадколаст да Комиссияса заседаниеяс кежлӧ материалъяс дасьтӧмысь кывкутысь йӧзӧс индӧмӧн.

Комиссияса заседаниеяслысь план баласӧ лӧсьӧдӧны Календарнӧй план серти Комиссияса веськӧдлысьлӧн, Комиссияӧ пырысьяслӧн тшӧктӧмъяс подув вылын да видлалӧны Комиссияса заседание вылын.

Плансӧ вынсьӧдӧ Комиссияса веськӧдлысь, а сэк, кор сійӧ абу (висьӧм, отпуск, командировка), - Комиссияса веськӧдлысьӧс вежысь.

10. Комиссияса заседаниеяс кежлӧ материалъяс дасьтӧмысь кывкутысь йӧз дасьтӧны найӧс Комиссияса заседаниеяслӧн план серти да сетӧны найӧс кывкутысь секретарлы Комиссияса заседание лунӧдз 5 уджалан лунысь оз сёрджык.

Тайӧ Положениелӧн 7 пункт серти Комиссияса заседание вылӧ корӧм да видлалан юалӧмъяс дасьтӧмын учааствуйтысь йӧз сетӧны материалъяссӧ кывкутысь секретарлы Комиссияса заседание лунӧдз 5 уджалан лунысь оз сёрджык.

Комиссияса заседаниеяс вылӧ материалъясӧ пырӧны видлалан юалӧм серти юӧръяс да Комиссиялӧн помшуӧм бала.

11. Комиссиялысь помшуӧмъяссӧ примитӧны восьса ногӧн Комиссияса заседание вылӧ локтӧм йӧзлӧн веськыда унджык гӧлӧсӧн Комиссияӧ волытӧм пырысьлысь сетӧм гижӧда видзӧдлас тӧд вылӧ босьтӧмӧн. Сэк, кор гӧлӧс лыдыс ӧткодь, медтӧдчанаӧн лоӧ веськӧдлысьлӧн гӧлӧс.

12. Комиссиялӧн заседаниевывса сёрнигижӧд кырымалан лунсянь кык уджалан лун чӧжӧн сылысь копияяссӧ мӧдӧдӧны Комиссияӧ пырысьяслы, а сідзжӧ коланлун дырйи Коми Республикаса олӧмӧ пӧртысь власьт ыштысь органъяслы, олӧмӧ пӧртысь власьт федеральнӧй органъяслӧн мутас органъяслы, Коми Республикаын меставывса асвеськӧдлан органъяслы, кодъяс участвуйтӧны 2016 вося перепись дасьтӧмын да нуӧдӧмын.

Комиссиялӧн заседаниевывса сёрнигижӧд оригиналъяссӧ, а сідзжӧ на дорӧ содтӧд материалъяссӧ пыртӧны делӧясӧ, кутшӧмъясӧс видзӧны кывкутысь секретар дорын. 

13. Комиссиялысь уджалан планъяссӧ да Комиссиялӧн заседаниевывса сёрнигижӧдъяссӧ йӧзӧдӧны «Ӧтуввез» юӧртан-телекоммуникация везйын Канму статистика федеральнӧй службалӧн Коми Республикаын мутас органлӧн официальнӧй сайтын.

14. Комиссиялысь удж котыртан да техника боксянь могмӧдӧ, Комиссияӧ пырысьяс костын ведомствокостса йитӧдъяс да юӧрӧн вежсьӧм ладмӧдӧ Канму статистика федеральнӧй службалӧн Коми Республикаын мутас орган.

Коми Республикаса Веськӧдлан котырлӧн
2015 во ода-кора тӧлысь 20 лунся

227 №-а шуӧм дорӧ

3 №-а содтӧд

Коми Республикаса Веськӧдлан котырлӧн

вынтӧмӧн лыддян ӧткымын шуӧмлӧн
лыддьӧг
1. «2006 вося Коми Республика мутасын Ставроссияса видз-му овмӧс перепись дасьтӧм йылысь» Коми Республикаса Веськӧдлан котырлӧн 2005 во кӧч тӧлысь 14 лунся 246 №-а шуӧм.

2. «2006 вося Коми Республика мутасын Ставроссияса видз-му овмӧс перепись дасьтӧм йылысь» Коми Республикаса Веськӧдлан котырлӧн 2005 во кӧч тӧлысь 14 лунся 246 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2006 во ода-кора тӧлысь 5 лунся 101 №-а шуӧм.
Хазова 10 612
